
Norova Shaxnoza Jamshidovna (O‘zbekiston davlat Jahon tillari universiteti mustaqil tadqiqotchisi;
ORCID ID: 0009-0003-0862-6155)
MODAL SO‘ZLARNING SHAKLLANISHI VA SINTAKTIK-FUNKSIONAL XUSUSIYATLARI

Annotatsiya. Mazkur magolada o zbek tilidagi modal so ‘zlarning shakllanishi va sintaktik-funksio-
nal xususiyatlari o ‘zaro alogadorlikda tadqiq etiladi. Modal so ‘zlarning tarixan turli so ‘z turkumlariga
mansub birliklardan shakllanishi, ularning leksik-semantik xususiyatlarining o ‘zgarishi hamda gap tarki-
bidagi funksional mavqeyining qayta tashkil topishi masalalariga e tibor qaratiladi. Modal birliklarning
ot, sifat, ravish, fe’l va boshqa turkumlarga oid so ‘zlardan rivojlanishi misollar asosida yoritilib, ularning
gap bo‘lagi sifatidagi dastlabki xususiyatlaridan modal-kommunikativ birlikka aylanish jarayoni tahlil gili-
nadi. Shuningdek, modal so ‘zlarning gap mazmuniga munosabati, sintaktik mustaqilligi, pozitsion xususi-
yatlari va kirish birliklar bilan alogasi ochib beriladi. Tadqgiqgot natijasida modal so ‘zlarning o ‘ziga xosligi
ularning so ‘zlovchi munosabatini ifodalashi bilan bir gatorda, leksik mazmundan funksional-kommunikativ
mazmunga tomon rivojlanishi bilan belgilanishi asoslanadi.

Kalit so‘zlar: modal so 'z, modal ma’no, grammatiklashuv, sintaktik funksiya, sintaktik mustaqillik,
kirish birlik, modalizatsiya, kommunikativ mazmun.

POPMUPOBAHUE U CUHTAKCHUKO-®YHKIHUOHAJIBHBIE OCOBEHHOCTH
MOJAJIBHBIX CJIOB

Annomauus. B cmambe uccredyromea npoyeccol poOpMuUpOBaHUS MOOGIbHBIX CIO8 8 YV30eKCKOM
A3bIKE U UX CUHMAKCUKO-YHKYUOHATbHBIE 0CODeHHOCHU 80 63aumocessu. Jcoboe enumanue yoensemes
DOPMUPOBAHUIO MOOATLHBIX CIIO8 HA OCHOGE eOUHUY, NePBOHAYATLHO OMHOCAUUXCS K PAZTUYHBIM YACHAM
peyu, USMeHEHUIO UX JeKCUKO-CeMAHMUYECKUX XAPAKMEPUCTIUK U PYHKYUOHATBHOT NOUYUY 8 CIPYKIYDe
npeonoocenus. Ha mamepuane koHKpemHbIX NPUMEPOS PACCMAMPUBACMCSL PA3GUMILE MOOATbHBIX eOUHUY
HA OCHOGE CYUjeCmEUMeIbHbIX, NPULASAMENbHBIX, HAPeYUll, 21a20108 U OpyeUx paspsaoos cios, d maxice
npoyecc ux nepexood 0m nepPeoHAUAIbHON PYHKYUU YAeHA NPeOTONCEHUS K MOOANbHO-KOMMYHUKAMUGHOT
QyHryuu. AHaIU3UPYIOmMcs OMHOUEHUE MOOAIbHBIX CTI08 K COOEPHCAHUIO NPEONOHCEHU, UX CUHMAKCUYeC-
Kasl CaMOCMOAMENbHOCHb, NO3UYUOHHBIE OCOBEHHOCMIL U C853b ¢ 86OOHBIMU eOuHUYyamu. B pesyromame
UCCIC006aHUs 0ODOCHOBLIBACNCS, YO CREYUPUKA MOOANBHBIX CNI08 ONPEOesiemes He MOIbKO UX CROCOo-
OHOCMBIO BLIPANCAMD OMHOULEHUE 208OPAULE20 K COODUACMOMY, HO U NPOYECCOM UX (PYHKYUOHATLHOO
PAa36UMUSA OM JEKCUHECKO20 3HAYCHUSA K (DYHKYUOHANbHO-KOMMYHUKAMUBHOMY 3HAYEHUIO.

Knrouesvie cnosa: mooanvhuie c106a, MOOANbHOCHb, 2PAMMAMUKATUIAYUS, CUHMAKCUHECKAS (IYHK-
Yus, CUHMAKCUYECKAS CAMOCMOSMENbHOCTb, 6600HAS eOUHUYA, MOOAU3AYUS, KOMMYHUKAMUGHOE 3HAYE-
Hue.

FORMATION AND SYNTACTIC-FUNCTIONAL FEATURES OF MODAL WORDS

Annotation. This article examines the formation of modal words in the Uzbek language and their
syntactic and functional features in their interrelation. Particular attention is paid to the development of
modal words from units originally belonging to different parts of speech, the transformation of their lexical
and semantic characteristics, and the restructuring of their functional position within sentence structure.
Based on linguistic examples, the study analyzes the development of modal units from nouns, adjectives,
adverbs, verbs, and other word classes, as well as their transition from their initial functions as sentence
constituents to modal-communicative functions. The article also examines the relationship of modal words
fo sentence meaning, their syntactic independence, positional features, and interaction with parenthetical
units. The study demonstrates that the specificity of modal words is determined not only by their ability to
express the speaker’s attitude toward the content of an utterance, but also by their functional development
from lexical meaning toward functional and communicative meaning.

Keywords: modal words, modality, grammaticalization, syntactic function, syntactic independence,
parenthetical unit, modalization, communicative meaning.

Kirish. Til taraqqiyoti jarayonida ayrim so‘zlarning dastlabki lug‘aviy va grammatik xususiyatlari
asta-sekin o°zgarib, nutqda yangi funksional vazifalarni bajarishi kuzatiladi. Bunday o°zgarishlar, aynigsa,
funksional birliklaming shakllanishida yaqqol namoyon bo‘ladi. Modal so*zlar ham ana shunday murakkab

shakllanish jarayoniga ega bo‘lgan birliklar sirasiga kiradi. Ularning muayyan qismi tarixiy jihatdan boshqga
so‘z turkumlariga mansub bo‘lgan birliklaming semantik va funksional jihatdan qayta shakllanishi natija-
sida yuzaga kelgan. Shu sababli modal so°zlaming hozirgi til tizimidagi mavqgeyini tushunish uchun ular-
ning fagat bugungi grammatik xususiyatlarini emas, balki shakllanish manbalarini ham hisobga olish lozim.
Modal so‘zlar so‘zlovchining vogelik yoki bayon qilinayotgan fikrga munosabatini ifodalashi bilan ajralib
turadi. Biroq mazkur xususivat ularni oddiy leksik birliklardan bir zumda ajratib turuvchi belgi sifatida
shakllanmagan. Ayrim modal birliklarning tarkibida ulaming dastlabki leksik ma’nosining izlari saqlanib
golgan bo‘lsa, ayrimlari uzoq tarixiy taraqqiyot davomida dastlabki grammatik xususiyatlaridan ancha
uzoglashgan. Tadqiqotning dolzarbligi modal so‘zlarning shakllanishi bilan ularning hozirgi sintaktik-
funksional mavgeyi o‘rtasidagi uzviy bog‘liglikni aniqlash zarurati bilan belgilanadi. Modal birlikning qay-
st so‘z turkumidan rivojlanganligi, dastlabki ma’nosi va keyingi semantik o°zgarishlari uning gap tarkibi-
dagi vazifasi va sintaktik mavgeyini tushuntirishga yordam beradi.

Mavzuga oid adabiyotlarning tahlili. O°zbek tilshunosligida modal birliklarning grammatik tabia-
ti, sintaktik mavqeyi va ma’no xususiyatlari grammatik tadqgiqotlar hamda tilshunoslik terminologiyasiga
oid ishlarda yoritilgan. Mazkur masalani o‘rganishda o°zbek tili grammatikasiga bag ‘ishlangan tadqiqotlar,
tilshunoslik terminlarining izohli lug‘atlari hamda hozirgi o‘zbek adabiy tilining grammatik qurilishini
yorituvchi manbalar muhim nazariy asos bo‘lib xizmat qiladi [ 1;2;3;4]. Modal so‘zlarning grammatik tabia-
tini aniqlashda ulaming kelib chiqish manbalarini o‘rganish alohida ahamiyvatga ega. Chunki hozirgi o‘zbek
tilida modal vazifada qo‘llanayotgan ayrim birliklar dastlab boshga so‘z turkumining vakili bo‘lgan. Ular-
ning keyinchalik modal ma’no kasb etishi tilning semantik va grammatik taraqqiyoti bilan bog‘liq jarayon
sifatida garalishi mumkin.

Mavjud materiallarda modal so‘zlaming turli so‘z turkumlari asosida shakllanganligi qayd etilib,
ulaming ayrimlari ot, sifat, ravish, fe’l va boshqa birliklar bilan genetik jihatdan bog‘lanishi ko‘rsatiladi.
Shu jihatdan, modal so‘zlarni faqat tayyor grammatik kategoriya sifatida emas, balki tarixiy-semantik va
funksional taraqqgiyot mahsuli sifatida o‘rganish muhimdir.

Adabiyotlar tahlili shuni ko‘rsatadiki, modal so‘zlaming shakllanishi masalasini ulaming sintaktik
xususiyatlari bilan birgalikda o‘rganish zarur. Chunki leksik ma’noning o°zgarishi birlikning gap tarkibida-
gi sintaktik munosabatlariga ham ta’sir ko‘rsatadi. Mazkur magolada aynan shu jihat — modal so‘zlarning
shakllanishi va sintaktik-funksional qayta ixtisoslashuvi o‘rtasidagi munosabat asosiy tadqgiqot yo‘nalishi
sifatida belgilanadi.

Tadqiqot metodologiyasi. Tadgiqotda modal so‘zlaring shakllanishi va sintaktik-funksional xusu-
sivatlarini aniglash uchun semantik, funksional-sintaktik va strukturaviy yondashuvlardan foydalanildi.
Tahlil jarayonida modal birliklarning dastlabki lug*aviy mazmuni bilan nutqdagi modal-kommunikativ va-
zifasi o‘rtasidagi munosabatga alohida e’tibor qaratildi. Semantik yondashuv orqali birliklarning nominativ
mazmunidan modal mazmunga tomon o°zgarishi kuzatildi. Funksional-sintaktik yondashuv asosida esa
modal so‘zlarning gap bo‘lagi sifatidagi imkoniyatlari, gapning predikativ asosiga munosabati, sintaktik
mustaqilligi va gapdagi pozitsion xususiyatlari tahlil gilindi. Tadqigotning muhim metodologik tamoyil-
laridan biri birlikni uning tashqi shakli asosida emas, balki konkret nutqdagi funksiyasi asosida baholashdan
iborat. Chunki ayrim modal birliklar tashqi ko‘rinishiga ko‘ra mustagqil so‘z turkumlariga mansub birliklar
bilan shakliy o‘xshashlikka ega bo‘lishi mumkin. Biroq ularning gapdagi real funksiyasi boshga bo‘lishi
chtimoli mavjud. Shuningdek, modalizatsiya jarayoni funksional taraqqiyot nuqtayi nazaridan tahlil qilindi.
Bunda quyidagi ketma-ketlik asosiy tahlil mezoni sifatida olindi: leksik ma’noning o°zgarishi — funksional
ixtisoslashuv—sintaktik mustaqillashuv—modal-kommunikativ vazifaning kuchayishi. Mazkur metodolo-
gik yondashuv modal so°zlarni alohida birlik sifatida emas, balki leksik-semantik, funksional va sintaktik
jarayonlar kesishgan nuqtada shakllangan hodisa sifatida ko‘rib chigish imkonini beradi.

Tahlil va natijalar. Modal so‘zlarning shakllanish manbalari. Modal so‘zlarning grammatik tabi-
atini aniqlashda ularning kelib chigish manbalarini o‘rganish muhimdir. Hozirgi o°zbek tilida modal vazi-
fada qo‘llanayotgan ayrim birliklar, dastlab, boshga so‘z turkumining vakili bo‘lgan. Keyinchalik, ulaming
semantik va funksional xususiyatlari o‘zgarib, modal birlik sifatidagi mavqeyi shakllangan. Masalan, haqi-
qatda, aslida, kabi birliklarda dastlabki leksik mazmun bilan modal mazmun o‘rtasidagi alogani kuzatish
mumkin. Aslida, shakli “asl”, “asosiy”, “haqiqiy” mazmunlari bilan bog‘liq bo‘lgan bo‘lsa, nutq jarayonida
u so‘zlovchining aytilayotgan fikrni aniglashtirishi, unga munosabat bildirishi yoki oldingi fikrga tuzatish
kiritishi uchun xizmat qila boshlagan. Masalan: “Aslida, masala boshgacha.”

Ushbu gapda aslida konkret predmet yoki harakatning belgisini bildirmaydi. U butun gap mazmunini
gamrab olib, so‘zlovchining avvalgi yoki taxmin gilinayotgan garashga munosabatini ifodalaydi.

Xuddi shuningdek, “Hagiqatda, bu masala ancha murakkab”. Bu gapda, haqiqatda, biror predmet
yoki harakatning belgisini bildirmaydi. Bu birlik so‘zlovchining keyingi fikmni haqiqiy holat sifatida taqdim
cta-yotganini ko‘rsatadi. Demak, birlikning nominativ funksiyasidan modal-kommunikativ funksiyaga sil-
jishi kuzatiladi.

Modalizatsiya va funksional qayta ixtisoslashuv. Modal so‘zlarning shakllanishidagi muhim jara-
yonlardan biri leksik ma’noning funksional jihatdan qayta talqin gilinishidir. Dastlab, muayyan predmet,
belgi, harakat yoki holatni bildirgan birlik keyingi bosgichda so‘zlovchining fikrga munosabatini ifoda-
lashga xizmat qila boshlaydi. Bunday o‘zgarish jarayonida so‘zning dastlabki ma’nosi butunlay yo‘qolib
ketishi shart emas. Ayrim birliklarda boshlang‘ich semantik gatlam bilan modal mazmun o‘rtasidagi aloga
saqlanib goladi. Boshqa hollarda esa yangi funksional ma’no shu darajada kuchayadiki, birlikning avvalgi
grammatik xususiyati ikkilamchi planga o‘tadi. Albatta, birligi ham mazkur jarayonni ko‘rsatadigan birlik-
lardan biridir. Dastlabki leksik xususiyatlardan modal funksiyaga tomon siljish natijasida bunday birlik ha-
rakatning belgisini ifodalashdan ko‘ra, so‘zlovchining bayon gilinayotgan fikrga ishonch darajasini ko‘rsa-
tishga xizmat qiladi. Masalan: “U ishni, albatta, bajaradi.”

Bu gapda, albatta, “qanday bajaradi?” savoliga javob berib, harakatning tarzini bildirmaydi. Aksin-
cha, “u ishni bajaradi” degan predikativ mazmunga so‘zlovchining qat’iy ishonchini yuklaydi. Shu jihatdan,
modalizatsiya oddiy ma’no almashinuvi emas, balki birlikning nutqdagi funksional mavqeyi o‘zgarishi si-
fatida namoyon bo‘ladi.

Modal so‘zlarning sintaktik mustagqilligi. Modal so‘zlaming shakllanish jarayoni ularning sintak-
tik xususiyatlarida ham o°z aksini topadi. Dastlab, mustaqil so‘z sifatida muayyan gap bo‘lagi vazifasida
go‘llangan birlik modal funksiyaga o‘tgach, avvalgi sintaktik alogalarini susaytiradi. Natijada uning gap
tarkibidagi mavqeyi o‘zgaradi. Masalan, sifat yoki ravish sifatida qo‘llangan birlik dastlab fe’l yoki boshga
so‘z bilan sintaktik munosabatga kirishishi mumkin. Ammo u modal birlik sifatida shakllangach, bunday
tobelik munosabati yo‘qolib, birlik butun gap mazmuniga nisbatan munosabat bildiradi. Shu sababli modal
so‘zlarning sintaktik xususiyatini ularning shakliy belgilaridan ko‘ra, gapdagi real funksiyasi asosida aniq-
lash muhim. Birlikning tashqi ko‘rinishi uning tarixiy voki hozirgi grammatik vazifasini har doim ham bel-
gilamaydi.

Modal so‘zlarning gapdagi pozitsiyasi. Modal so‘zlarning sintaktik gayta ixtisoslashuvi ularning
gapdagi joylashish imkoniyatlarida ham namoyon bo‘ladi. Ular gap boshida, o‘rtasida yoki oxirida kelishi
mumkin. Bunda pozitsivaning o°zgarishi asosiy modal ma’noni saglagan holda, fikrning kommunikativ
tashkil etilishiga ta’sir qiladi. Masalan:

“Ehtimol, tadqiqot davom ettiriladi.”
Bu gapda modal birlik butun fikrning taxminiy xarakterini oldindan belgilaydi. So‘zlovchi predikativ
mazmunni bayon qilishdan avval unga o‘z bahosini beradi.
“Tadqiqot, ehtimol, davom ettiriladi.”
Bu shaklda asosiy axborot gapning boshida berilib, modal munosabat uning o‘rtasida kiritiladi.
“Tadqiqot davom ettiriladi, ehtimol.”

Bu holatda esa taxminiy baho fikr yakunida beriladi. Demak, modal so‘zlaming sintaktik pozitsiyasi
ulaming kommunikativ vazifasi bilan bevosita bog‘liq. Modal birlik gapning strukturaviy asosini tashkil
etmasa-da, uning ganday talqin gilinishiga sezilarli ta’sir ko‘rsatadi.

Modal so‘z va predikativ mazmun munosabati. Modal so‘zlarning o°ziga xos jihati shundaki, ular
gapning predikativ mazmunini yaratmaydi, balki mavjud predikativ mazmunga qo‘shimcha baho beradi.
Bu xususiyat ulami gap bo‘laklaridan farqlash imkonini beruvchi asosiy mezonlardan biridir. Masalan: “U
ertaga keladi.” Bu gapda predikativ munosabat u va keladi birliklari orgali yuzaga keladi. “Ehtimol, u ertaga
keladi.”shaklida esa ehtimol yangi predikativ munosabat hosil qilmaydi. U mavjud hukmning ehtimollik
darajasini bildiradi. Shu sababli modal so‘zlarning sintaktik funksiyasini “predikativ mazmunni shakllanti-
rish” emas, “predikativ mazmunni modifikatsiva gilish” sifatida belgilash mumkin. Mazkur xususivat ular-
ning gapdagi boshqa birliklardan fargli mavqgeyini aniqlashda muhim nazariy mezon bo‘lib xizmat qiladi.

Modal so‘zlarning kirish birlik sifatidagi funksiyasi. Modal so‘zlarning sintaktik gayta ixtisos-
lashuvi, ko‘pincha, ulaming kirish birlik sifatida qo‘llanishida yaqqol ko‘rinadi. Bunday birliklar gapning
asosiy sintaktik tuzilishiga kirmaydi, ammo so‘zlovchining fikrga munosabatini bildiradi. Masalan:

“Aftidan, u bu xabarni eshitmagan.”
“Shubhasiz, mazkur masala qo‘shimcha tadqiqotni talab qiladi.”
“Chamasi, vogea biz kutganimizdan boshqacha kechgan.”

Ushbu gaplarda aftidan, shubhasiz, chamasi birliklari gap bo‘laklari bilan odatdagi tobelanish muno-
sabatiga kirishmaydi. Ularning semantik ta’sir doirasi butun gapga yoyiladi. Shu jihatdan, modal so‘zlar-
ning kirish birlik sifatidagi faolivati ularning tarixiy shakllanish jarayonining sintaktik natijasi sifatida ham
qaralishi mumkin. Birlikning dastlabki leksik-sintaktik xususiyatlari zaiflashgani sari uning gapga nisbatan
umumiy modal munosabat bildirish imkoniyati kuchayadi.

Grammatiklashuv va modal so‘zlarning shakllanishi. Yuqoridagi kuzatishlar modal so‘zlaming
shakllanishini grammatiklashuv jarayoni bilan bog‘liq holda talqin qilish imkonini beradi. Grammatikla-
shuv deganda, dastlab, nisbatan mustagqil leksik mazmunga ega bo‘lgan birlikning grammatik yoki funksio-
nal xususiyat kasb etishi tushuniladi. Modal so‘zlarda ham shunga o‘xshash jarayonni ko‘rish mumkin:
mustaqil lug‘aviy ma’noga ega birlik asta-sekin so‘zlovchining fikrga munosabatini ifodalovchi vositaga
aylanadi. Bu jarayon bir necha o°zaro bog‘liq o°zgarishni gamrab oladi. Avvalo, birlikning nominativ maz-
muni ikkilamchi mavqega o‘tadi. Keyin uning muayyan gap bo‘lagi sifatidagi funksiyasi zaiflashadi. Niho-
vat, birlik butun gap mazmuniga taallugli bo‘lgan modal-kommunikativ vazifani bajara boshlaydi.

Shunday qilib, modal sozlarning shakllanishida:

snominativ ma’no — funksional qayta talqin — sintaktik mustaqillashuv — modal-kommunikativ
funksiya kabi izchil rivojlanish kuzatiladi.

Bu esa modal so‘zlarning hozirgi sintaktik xususiyatlari ularning tarixiy shakllanishidan uzilgan ho-
disa emasligini ko‘rsatadi. Aksincha, semantik o‘zgarish, funksional ixtisoslashuv va sintaktik mustaqilla-
shuv bir butun hodisaning turli bosgichlari sifatida namoyon bo‘ladi.

Xulosa va takliflar. O°zbek tilidagi modal so‘zlaming tabiati ulaming faqat hozirgi semantik maz-
muni yoki gapdagi tashqi shakli asosida belgilanmaydi. Ulaming shakllanish manbalari, tarixiy taraqqiyoti
va sintaktik-funksional qayta ixtisoslashuvi ham mazkur birliklarning mohiyatini tushunishda muhim aha-
miyat kasb etadi. Tahlil qilingan materiallar modal so‘zlar tizimi turli so‘z turkumlariga mansub birliklar-
ning uzoq muddatli semantik va grammatik o°zgarishlari natijasida shakllanganini ko‘rsatadi. Modal birlik-
larning ot, sifat, ravish, fe’l va boshga so‘z turkumlari bilan genetik alogasi ularning shakllanishi bir xil
mexanizm asosida yuz bermaganligini ko‘rsatadi.

Ayrim birliklarda dastlabki lug‘aviy ma’no izlari saqlangan bo‘lsa, boshgalarida modal funksiya us-
tuvorlik kasb etib, avvalgi grammatik xususiyatlar ikkilamchi holatga kelgan. Shu sababli modal so*zlar-
ning shakllanishini oddiy so‘z turkumi almashinuvi emas, balki semantik, funksional va sintaktik qayta
tashkil topish jarayoni sifatida baholash magsadga muvofiq.

Modal so‘zlarning sintaktik o°ziga xosligi, avvalo, ularning gapning predikativ asosini yaratmasdan,
mavjud fikrga so‘zlovchining munosabatini yuklashida namoyon bo‘ladi. Ulaming gapning turli pozitsiyal-
arida qo‘llanishi, intonatsion jihatdan ajralishi, ko‘pincha, kirish birlik vazifasida kelishi ularni mustaqil
gap bo‘laklaridan farglaydi.

Tadqiqot natijalari asosida modal so‘zlarni o‘rganishda ulaming kelib chigish manbasi, semantik ta-
raqqiyoti, funksional ixtisoslashuvi va sintaktik mustaqilligini yagona tizimda tahlil qilish taklif etiladi.
Shuningdek, kelgusidagi tadqiqotlarda modal birliklarning tarixiy korpus materiallari asosida taraqqiyot
bosqichlarini aniqglash, ularning turli kommunikativ vaziyatlardagi pragmatik funksiyalarini qiyosiy o‘rga-
nish magsadga muvofiqdir.

Shunday qilib, modal sozlaming sintaktik xususivatlarini ularning shakllanish jarayoni bilan birga-
likda o‘rganish o‘zbek tilida modal kategoriyaning tabiatini chuqurroq anglash imkonini beradi. Bunday
yvondashuv modal so‘zlami faqat gapdan tashqari, izolatsiyvalangan birlik sifatida emas, balki leksik-se-
mantik taraqqiyot, grammatiklashuv va sintaktik funksionalizatsiya jarayonlari kesishgan nuqtada shakllan-
gan birliklar sifatida baholash imkonini yaratadi.

